He rauemi aromatawai ā-roto Pāngarau 1.8A v1 mō te Paerewa Paetae 91033
TĀ TE ĀKONGA WHĀRANGI


He Rauemi Aromatawai ā-Roto
Paerewa Paetae Pāngarau 91033: Te whakamahi whakaahuahanga āhuahanga hei whakaoti rapanga
Te Kaupapa Ako: Pāngarau 1.8A v1
Te Ingoa o te Rauemi: Te Awhe Ararau
Whiwhinga: 3
Tohutohu mā te Ākonga
Te Horopaki

Kei te whakarite koe i tētahi ara i te papa o tō kura hei kaupapa awhe ararau.
Hei Mahi
Kia ono (nui ake rānei) ngā wāhanga o te ara.

He torotika ngā wāhanga katoa o te ara.

Wā Mahi 1
1 Ka mahi tahi kōrua ko tētahi atu ākonga ki te whakatutuki i ngā inenga e hiahiatia ana hei tuhi māu i te ara awherau ki tētahi mahere o tō kura.
Wā Mahi 2

Ka mahi koe i tōu kotahi ki te whakatutuki i ngā mahi e whai ake nei:
1 Whakamahia ngā inenga i oti i a kōrua ko tō hoa hei tuhi i te ara awherau ki tētahi mahere āwhata o tō kura.
Me tautohu te wāhi tīmatanga o te ara, me ia wāhanga torotika o te ara.

Whakaaturia ngā ahunga matua e whā o te kāpehu ki te mahere.
2 Whakaaturia te ahunga me te tawhiti o ia wāhanga o te ara ki tētahi tūtohi, pēnei i tēnei:

	Ahunga
	Tawhiti

	A ki te E
	
	


	E ki te H
	
	

	…
	
	


3 Whakatakotoria tētahi papa taunga ki runga i te mahere, ka tuhi ai i ngā takirua raupapa mō ia wāhi o te ara.
4 Mēnā tekau mita, iti iho rānei te tawhiti o tētahi tangata i te wāhi tuarua o te ara, kaurukutia te rohe e tau atu ana ia i te mahere. Whakamāramatia tēnei rohe.

5 Kaurukutia te rohe 15 mita iti iho rānei te tawhiti mai i te rārangi o te wāhanga tuawhā o te ara. Whakamāramatia tēnei rohe.
Taunakitanga: Pāngarau 91033 Te Awhe Ararau

	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	E tutuki ai te taumata o te paetae, ka whakamahi whakaahuahanga āhuahanga te ākonga hei whakaoti i ētahi wāhanga o te ngohe aromatawai nei. Arā:

· te whiriwhiri me te whakamahi i ētahi tikanga whānui;

· te whakaatu mōhiotanga ki ngā huatau āhuahanga, me ngā kupu e hāngai ana; 

· te whakamahi kupu āhuahanga, whakaahuahanga hoki hei whakamārama i ngā otinga.

Kia toru, nui ake rānei ngā tikanga hei whakamahi mā te ākonga, hei whakaoti i ētahi wāhanga o tēnei ngohe aromatawai. 

He pai noa iho ngā hapa iti me ngā taurangitanga ka hua mai i ngā whakaawhiwhinga.

Kaua te ākonga e raru mēnā ka whakamahia e ia te otinga hē o tētahi tātaitanga i roto i ngā tātaitanga o muri ake.

Hei tauira o ngā tikanga e hāngai ana ki tēnei ngohe:
Te hoahoa āwhata
Ka tuhia he hoahoa āwhata o te kura, me te whakaatu anō i te ara awherau.  

Te ahunga
Ka whakamahia te kāpehu hei whiriwhiri i ngā ahunga o ngā wāhanga o te ara, ā, ka whakamahi i te ine-koki hei tuhi i ngā ahunga ki te mahere.

Ngā pūnaha taunga ahurua 
Ka tuhia he pūnaha tukutuku ki te mahere o te kura, ā, ka whakamahia te tukutuku hei tautohu i ngā takirua raupapa o ia wāhi o te ara.

Te huanui
· Ka whakaaturia te huanui o te rohe tekau mita (iti ake rānei) i te wāhi tuarua o te ara (he porowhita te āhua o te rohe).
· Ka whakaaturia te huanui o te rohe 15 mita (iti ake rānei) te tawhiti i te wāhanga torotika tuawhā o te ara (arā, he tapawhā hāngai te rohe, he porowhita haurua kei ia pito).

	E tutuki ai te taumata o te kaiaka, ka whakamahi whakaahuahanga āhuahanga hei whakaoti i tēnei ngohe, me te whai wāhi mai o te whakaaro tūhonohono. Arā:

· te whiriwhiri me te whakatutuki i te raupapatanga mahi arorau e hāngai ana; 

· te tūhono i ētahi huatau rerekē, i ētahi whakaahuahanga rerekē rānei;

· te whakaatu māramatanga ki ngā huatau e hāngai ana;
· te hanga me te whakamahi tauira;
me te tūhono i ngā otinga ki te horopaki, te whakamahi rānei i ngā kīanga pāngarau e hāngai ana hei whakawhitiwhiti whakaaro.

Kia whaitake te whakaawhiwhi i ngā inenga me ngā tātaitanga. 

He pai noa iho ngā hapa iti, ngā taurangitanga ka hua mai i ngā whakaawhiwhinga, me te paku rehurehu pea o ngā whakamārama.

Kia tika ngā waeine ka whakamahia e te ākonga.

Hei tauira o te raupapatanga mahi arorau

Ko te tuhi ā-ringa me te ine i ngā tapa o te kura i te tuatahi, kātahi ko te tawhiti o ngā kokonga o ngā whare me ngā wāhi o te ara mai i ngā tapa.
Hei tauira o te tūhono i ētahi whakaahuahanga rerekē

· Ko te tūhono i te pūnaha ahunga o te kāpehu me te pūnaha inenga koki. 
· Ko te tūhono i te whakamāramatanga o tētahi huanui me te āhua o taua huanui i te hoahoa.

	E tutuki ai te taumata o te kairangi, ka whakamahi whakaahuahanga āhuahanga hei whakaoti i tēnei ngohe, me te whai wāhi mai o te whakaaro waitara whānui. Arā:

· te hanga rautaki hei tūhura, hei whakaoti rānei i tētahi rapanga;
· te tautohu i ngā huatau e hāngai ana ki te horopaki;
· te whakaputa i tētahi raupapatanga whakaaro arorau, i tētahi hāponotanga rānei;
· te hanga whakawhānuitanga;
me te whakamahi kīanga pāngarau tika, te whakawhitiwhiti rānei i te aroā pāngarau.

Hei tauira:

· Kua āta whakaaro te ākonga ki te āhua o te ara awherau, me te whakamārama anō he aha i pērā ai te āhua.

· E tika ana ngā whakamārama mō ngā rohe i te mahere e hāngai ana ki ngā huanui.

